
24-JMw-06
ᔨᒻᒧᑦ, 

ᐱᔾᔪᑖ: ᑐᐊᕕᕐᓇᖅᑐᒥᒃ ᑲᑎᒪᓂᐅᑉ ᓈᓴᐅᑖ 12

ᖁᔭᓐᓇᒦᒃ ᑲᑎᒪᔾᔪᑎᒃᓴᓂᒃ ᑐᓂᓚᐅᕋᕕᓐᖓ, ᐋᖅᑭᒋᐊᖅᓯᒪᔪᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᑐᑭᒧᐊᒍᑎᒃᓴᑦ, ᐊᒻᒪᓗ ᑎᑎᕋᕆᐊᓐᖓᐅᑎᓕᐊᖑᓯᒪᔪᑦ ᖃᐅᔨᒃᑲᐃᔾᔪᑏᑦ ᑐᐊᕕᕐᓇᖅᑐᒥ ᑲᑎᒪᓂᐅᓂᐊᖅᑐᒥᒃ 12, ᑖᓐᓇᓕ ᑭᖑᕙᕆᐊᖅᑕᐅᓯᒪᔪᖅ ᓯᑉᑎᒻᕙ ᐊᒻᒪ ᐆᑦᑑᕝᕙ, 2006-ᒧᑦ. ᓄᓇᕗᑦ ᑐᓐᖓᕕᒃ ᑎᒥᖓ (ᑐᓐᖓᕕᒃᑯᑦ) ᐸᕐᓇᓯᒪᔪᑦ ᐅᖃᐅᓯᖃᕈᒫᕐᓂᐊᖅᑐᑎᒃ ᐃᓚᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐱᔾᔪᑎᒋᓪᓗᒋᑦ ᑐᑭᒧᐊᒍᑎᒃᓴᑦ ᐅᑭᐊᑦᓵᖅ ᑲᑎᒪᓂᐅᓂᐊᖅᑐᒧᑦ ᐊᓯᐊᒎᖓᑎᑕᐅᓪᓗᑎᒃ ᑖᑦᓱᒪ. 

ᑕᕝᕙᓂ ᑎᑎᖅᑲᒥ, ᖃᐅᔨᓴᕋᐃᔾᔫᒥᒍᑎᒋᓇᓱᐊᖅᑕᕋ ᓱᖅᑯᐃᒪᒍᒪᓪᓗᖓ ᐱᔾᔪᑎᒋᓪᓗᒋᑦ ᖃᓄᐃᓕᖓᓂᕆᓕᖅᑕᖏᓐᓂᒃ ᑎᑎᕋᖅᑕᐅᓚᐅᖅᑐᑦ ᑖᒃᑯᓇᓐᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᑕᐃᒎᓯᖃᖅᑐᑦ ᑐᒃᓯᕋᐅᑕᐅᔪᑦ ᐊᖑᔭᐅᔪᓐᓇᖅᑐᓄᑦ ᐊᒻᒪᓗ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ ᑎᑎᕋᕆᐊᓐᖓᐅᑎᖏᑦ 2005 ᐆᒪᔪᓕᕆᓂᕐᒧᑦ ᐊᐅᓚᑦᓯᔾᔪᑎᒃᓴᑦ ᒪᓕᒃᑕᐅᔭᕆᐊᖃᖅᑐᓪᓗ, ᐅᓪᓗᓕᐅᖅᑕᐅᓯᒪᓪᓗᑎᒃ ᐄᑉᐳ 13, 2006-ᒥ.

ᑎᑎᕋᖅᓯᒪᔪᓂᒃ ᐋᖅᑭᑦᓯᒪᓂᖃᖅᐳᖅ ᐋᖅᑭᒋᐊᕈᑎᒃᓴᓂᒃ  ᑐᓂᔭᐅᓚᐅᖅᑐᓂᒃ ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑖᒃᑯᓇᓃᑦᑐᓂ ᑎᑎᕋᖅᓯᒪᔪᓂ, ᑕᒪᕐᒥᒃ ᑲᒪᒋᔭᖃᖃᑎᒌᑦᑐᑦ ᐊᑲᐅᓈᖅᓯᒪᔪᒃᑰᖁᓪᓗᒋᑦ. 

ᑭᓯᐊᓂᓕ, ᐃᓚᖏᑎᒍᑦ, ᑎᑎᕋᖅᓯᒪᔪᖅ ᓱᓕ ᐅᖓᑎᒋᐊᒃᑲᓐᓂᖓᓅᖓᕗᖅ ᐊᒻᒪᓗ ᒪᓂᒪᑎᑦᓯᓪᓗᓂ ᐋᖅᑭᒋᐊᕈᑎᒃᓴᑲᓐᓂᕐᓂᒃ ᑖᒃᑯᓇᓃᓐᖏᑦᑐᓂᒃ ᓄᓇᕗᑦ ᒐᕙᒪᒃᑯᖏᑕ ᑐᓂᓚᐅᖅᑕᖏᓐᓂ. ᔫ ᑯᓄᒃ ᑕᒪᑦᓱᒧᖓ ᓇᓗᓇᐃᕆᓚᐅᖅᓯᒪᔪᖅ ᒪᐃ 4-ᒥ ᑎᑎᕋᖅᑐᓂ ᑲᑎᒪᔨᓄᑦ ᑭᒡᒐᖅᑐᐃᓪᓗᓂ ᑐᓐᖓᕕᒃᑯᓐᓂᒃ.

ᓲᕐᓗ ᐊᔾᔨᐅᑎᓪᓗᒍ, ᒪᑉᐱᒐᖓᓂ 9, ᑎᑎᕋᖅᓯᒪᔪᓂ ᐃᓱᒪᒋᔭᐅᓯᒪᔪᖅ ᐃᓄᐃᑦ ᐊᖑᓇᓱᖕᓂᕆᖃᑦᑕᖅᑕᖏᑦ ᑭᒡᓕᖃᖅᑎᑕᐅᑐᐃᓐᓇᕆᐊᖃᕐᒪᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᒥᓂᔅᑕᒧᑦ ᒪᓕᓪᓗᒋᑦ ᐃᓛᒃᑰᖓᓂᖓᓃᑦᑐᑦ 5.3.3(b) ᐊᖏᕈᑎᓂ ᐊᕗᖓᒋᐊᒃᑲᓐᓂᖅ "ᑕᐃᒪᐃᒋᐊᖃᕐᓂᖓᓄᑦ" ᒪᓕᒃᓯᒪᔭᕆᐊᖃᕐᓂᖏᓐᓄᑦ ᐱᖅᑯᓯᕆᔭᐅᔪᑦ ᐃᓕᖅᑯᓯᕐᒥᑎᒍᑦ ᐋᖅᑭᑦᓯᒪᓂᕆᔭᐅᔪᑦ ᐃᓄᐃᑦ ᐊᖑᓇᓲᓯᖏᓐᓂ. ᑐᓐᖓᕕᒃᑯᑦ ᖃᐅᔨᒪᔭᖓᒍᑦ, ᑕᒪᑦᓱᒧᖓ ᐱᔾᔪᑎᒋᔭᐅᔪᖅ ᑖᒃᑯᓇᓃᓐᖏᑦᑐᖅ ᓄᓇᕗᑦ ᒐᕙᒪᒃᑯᖏᑕ ᑐᓂᓚᐅᖅᑕᖏᓐᓂ. ᐊᒻᒪᓗ ᓱᓕ, ᐱᔾᔪᑎᒋᔭᐅᔪᖅ ᓇᓗᓇᐃᖅᑕᐅᓯᒪᓚᐅᓐᖏᓚᖅ ᐱᔭᕆᐊᑭᓪᓕᑎᕆᔩᑦ ᑲᑐᔾᔨᖃᑎᒌᑦᑐᑦ ᐋᔩᕋᕈᑎᒋᓚᐅᖅᑕᖏᓐᓂ ᑖᒃᑯᓄᖓ ᐃᓕᖓᓂᖃᕐᓂᐊᑎᓪᓗᒋᑦ ᑭᒃᑯᑐᐃᓐᓇᕐᓄᑦ ᑐᓴᕋᓱᐊᕐᓂᐅᔪᓄᑦ ᑐᒃᓯᕋᐅᑎᓅᖓᔪᓂᒃ ᐊᐅᓚᑦᓯᔾᔪᑎᓂᒃ ᒪᓕᒃᑕᐅᔭᕆᐊᖃᖅᑐᓂᓪᓗ.

ᐊᑏᑐᖅ ᓱᖅᑯᐃᖅᓯᒋᐊᖅᑎᑦᓯᓚᐅᕆᑦᓯ ᖃᓄᖅ ᑖᒃᑯᐊ ᑲᒪᒋᔭᖃᖃᑎᒌᑦᑐᑦ ᖃᓄᐃᓕᐅᕆᐊᖃᕐᓂᖏᓐᓂᒃ ᐋᖅᑭᒋᐊᕈᑕᐅᓇᓱᐊᖅᑐᓂᒃ ᐱᔾᔪᑎᒋᔭᐅᔪᓂᒃ ᑖᒃᑯᓇᓃᑦᑐᓂᒃ ᑎᑎᕋᖅᓯᒪᔪᓂ ᑭᓯᐊᓂᓕ ᑕᐃᑲᓂ ᓇᓂᔭᒃᓴᐅᖏᓪᓚᑦ ᓄᓇᕗᑦ ᒐᕙᒪᒃᑯᖏᑕ ᑐᓂᓚᐅᖅᑕᖏᓐᓂ. ᐃᓛᖃᐃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕈᒫᕐᓂᐊᕋᓱᐊᖅᑐᑦ ᐱᔾᔪᑎᒋᔭᐅᔪᓂᒃ ᐋᖅᑭᒋᐊᕈᑎᒃᓴᓂᒃ ᑐᐊᕕᕐᓇᖅᑐᒥ ᑲᑎᒪᓂᕆᓛᖅᑕᒥᓂ? ᑕᐃᒪᐃᓐᓂᐊᕈᑎᒃ, ᐃᑉᐱᒋᔭᐅᓂᖃᕐᓂᐊᖅᑳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖃᐅᔨᒪᔨᑕᕐᓂᒃ ᑐᓂᓯᒪᔭᖏᓐᓄᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ? ᑕᐃᒪᓕ ᐃᑉᐱᒋᔭᐅᓂᖃᖅᐸᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖃᐅᔨᒪᔨᑕᐅᓂᖏᓐᓄᑦ ᑐᓂᔭᐅᔪᑦ, ᖃᓄᐃᓕᖓᔪᓂᓪᓕ ᑐᑭᒧᐊᒍᑎᒃᓴᖃᕐᓂᐊᖅᑲᑦ ᒪᓕᒃᑕᐅᖃᑦᑕᓂᐊᖅᑐᓂᒃ ᖃᐅᔨᒪᓇᖁᓪᓗᒍ ᑲᑎᒪᔨᓄᑦ ᐃᓚᒋᔭᐅᔪᑦ ᐃᓱᒪᒋᔭᖏᑦ ᐱᔾᔪᑎᒋᔭᐅᓂᖏᓐᓂᒃ ᐃᓚᓐᓂᐊᖏᓪᓗᑎᒃ ᑲᒪᔨᒋᔭᐅᑲᐃᓐᓇᓂᐊᖅᑎᓪᓗᒋᑦ ᑐᑭᓕᐅᖅᑎᐅᓂᕐᒥᒃ?

ᖁᔭᓐᓇᒦᖅᐸᒌᖅᐸᒋᑦ ᑭᐅᑦᓴᐅᑎᒋᔫᒥᔪᓐᓇᕐᓂᐊᕋᕕᑦ ᑐᒃᓯᕋᐅᒻᒧᑦ. ᑐᓐᖓᕕᒃᑯᑦ ᑐᑭᑖᕈᑎᖃᕆᐊᖃᕐᓂᐊᕐᒪᑕ ᐱᔭᕆᐊᖃᕐᓂᐊᕐᒪᖔᕐᒥᒃ ᐅᕝᕙᓘᓐᓃᑦ ᖃᓄᖅ ᐅᖃᐅᓯᖃᒃᑲᓐᓂᕆᐊᖃᕐᓂᐊᕐᒪᖔᕐᒥᒃ ᐃᓚᒋᐊᕈᑕᐅᓗᑎᒃ ᐋᖅᑭᒋᐊᕈᑎᐅᓇᓱᐊᖅᑐᓄᑦ ᐱᔾᔪᑎᒋᔭᐅᔪᓂᒃ ᑐᓂᔭᕆᐊᖃᓚᐅᖅᑕᖏᓐᓂ ᐊᐅᒡᒍᓯ 11.

ᑎᑎᕋᖅᑐᖅ, 

ᒡᓕᓐ ᕗᐃᓕᐊᒻᔅ

ᐆᒪᔪᓕᕆᓂᕐᒧᑦ ᖃᐅᔨᒪᔨᑕᖅ

ᐊᔾᔨᖏᓐᓂᒃ ᐱᔪᑦ: ᔅᑎᕙ ᐱᓐᒃᓯᓐ

